सन्तुष्टता सर्वगुणों की खान है
तो हम अपने को कैसे चेक करे कि हम सम्पूर्ण सन्तुष्ट है
संतुष्ट है इसकी क्या निशानिया होगी हमारे जीवन में ❓❓
••••••••••••••••••••••••••••••••••••••

❋  सन्तुष्टता सर्वगुणों का श्रृंगार है।सन्तुष्टता माना सर्व प्राप्ति सम्पन्न।जहाँ सर्व प्राप्तियाँ है वहाँ सन्तुष्टता है और जहाँ सन्तुष्टता है वहाँ प्रसन्नता अवश्य होगी।

❋  जब हम स्वयं से संतुष्ट होते हैं अपने को स्वीकार करते हैं तभी हममें दूसरों को स्वीकार करने की क्षमता आती है। 

❋  *संतुष्टता माना इच्छा मात्रम अविद्या।*कहते है ख़ुशी मन का भोज़न है। मानसिक ख़ुशी टिकी रहे इसके लिये संतुष्टता ज़रूरी है। 

❋ एक फ़िल्मी गाना भी है,
गज धन, राज धन, रतन धन सब धन हैं लेकिन जब आवे संतोष धन, सब धन धूरि सामान। इस प्रकार सन्तुष्टता को धन की संज्ञा दी गयी है।

❋ सर्व से दुआएं लेने व देने वाला , सर्व प्रति सदा शुभ सोचने वाला सदा संतुष्ट रहेगा।

❋ जो साक्षी दृष्टा है, ड्रामा के हरेक सीन, हर आत्मा के पार्ट को स्वीकार कर चलता है,सबके पार्ट को निर्दोष व सही मानकर चलता है, वही संतुष्ट रह सकता है।
❋  सन्तुष्टता का गुण जिस आत्मा में होगा, वह भरपूर होगा क्योंकि परमात्म स्नेह और ज्ञान के खजानों से खालीपन भर जाता है।

❋  सन्तुष्टता के लिए मन जो खाली है  उसे भरना होगा क्योंकि जो जन्मों जन्मों की प्यास है मन में, विकार है मन में, उसे चेक करना होगा और उसे चेंज करना होगा... कहीं कोई इच्छा हो, दुःख हो, वस्तुओं का आकर्षण हो, देहधारियों में लगाव हो ये सब बंधन मन में होंगे ना तो इन बंधनों (Attechment) के कारण मन सन्तुष्ट नहीं रह सकेगा।

❋  जैसा *बाबा ने कहा कि सन्तुष्टता सर्व गुणों की खान है, प्रसन्नता उसकी पहिचान है*
तो हम ब्राह्मण बच्चे संतुष्ट तभी होंगे जब हम अपनी क्षमताओं के अनुसार जितना पुरुषार्थ कर सकते हैं उतना करें भी। लेकिन अगर अपने अंदर तीव्र पुरुषार्थ करने की क्षमता होते हुए भी नहीं करते हैं तो यह असंतुष्टता का कारण बनता है। इसीलिए जितनी हममें क्षमता है उतना पुरुषार्थ बिना की बहाने या आलस्य के हम करेंगे भी तो ज़रूर सन्तुष्टता आएगी।

❋  बाबा जो अविनाशी खजाने देते अगर आत्मा ज्ञान से सम्पन्न नही तो जीवन में सन्तुष्टता नही आ सकती।क्योंकि स्थूल प्राप्तियाँ मनुष्य को कभी सन्तुष्ट नही कर सकती।इसलिए बाबा कहते ज्ञान, गुण, और शक्तियों से सम्पन्न बनो।
जो गुण शक्तियों का दान करता है, उनको रोज भरपूर प्रयोग व्यवहार में करता है, वही सदा संतुष्ट रह सकता है।देना ही लेना है।

❋  बाबा कहते अगर कोई सेवा से सन्तुष्टता नही, तो सेवा भले ही छोड़ दो लेकिन सन्तुष्टता नही छोड़ो।सन्तुष्टता आत्मा को सम्पन्नता का अनुभव कराने वाली है।अगर जीवन में सन्तुष्टता नही तो जरूर कोई न कोई प्राप्ति की कमी है।

❋  गीता में परमात्मा का आदेश और संदेश है..
     " स्थितप्रज्ञता धारण करना। "
कोई भी परिस्थिति में सदा संतुष्ट रहना ये स्थितप्रज्ञता का एक अंश है।

❋  *अव्यक्त बापदादा के महावाक्य*
        धीरे-धीरे यह आवाज फैलेगा कि सुख-शांति का अनुभव ब्रह्माकुमारियों के पास मिलेगा। भटकते-भटकते असली द्वार पर अनेकानेक आत्माएं आकर पहुंचेंगी।तो ऐसे अनेक आत्माओं को संतुष्ट करने के लिए स्वयं अपने हर कर्म से सन्तुष्ट हो? *सन्तुष्ट आत्माएं ही अन्य को सन्तुष्ट कर सकती है।* अब ऐसी सर्विस करने के लिए अपने को तैयार करो। ऐसी तड़पती हुई आत्माएं सात दिन के कोर्स के लिए ठहर नहीं सकेंगी तो उस समय उन आत्माओं को कुछ-न-कुछ अनुभव की प्राप्ति करानी होगी। इसलिए कहा कि अब अपने ब्राह्मणपन के कर्तव्य को सम्पन्न करने के लिए अपने को सम्पूर्ण बनाते रहो।(21.01.71)

❋❋  *परमात्मा द्वारा बताई गई सम्पूर्ण संतुष्टता को चेक करने की विधियाँ*: 

#1. जो सदा स्वयं भी संतुष्ट रहे और दूसरो को भी इसकी अनुभूति अपनी द्दष्टि, वृत्ति और कृति द्वारा सदा कराते हैं l
#2. जो सदा संकल्प में, बोल में, संगठन के सम्बन्ध-सम्पर्क में, कर्म में सन्तुष्टता का अनुभव करते हैं।
#3. जैसा समय, जैसी परिस्थिति, जिस प्रकार की आत्मा सामने हो, वैसा अपने को मोल्ड कर सकें l अपने स्वभाव व संस्कारों के वशीभूत न होl ऐसे ईजी संस्कार हों कि जैसा समय, वैसा बना सकें।
#4. ऐसी आत्मा सर्व सब्जेक्टस में सन्तुष्ट रहने का अनुभव करती।

❋❋  *सन्तुष्टता आत्मा की निशानिया*

❋   ऐसी आत्मा के मन और तन में सदा प्रसन्नता की लहर दिखाई देगी l चाहे कोई भी परिस्थिति आ जाए, चाहे कोई आत्मा हिसाब-किताब चुक्तु करने वाली सामना करने भी आती रहे, चाहे शरीर का कर्म भोग सामना करने आता रहे लेकिन हद की कामना से मुक्त आत्मा सन्तुष्टता के कारण सदा प्रसन्नता की झलक में चमकता हुआ सितारा दिखाई देगी l प्रसन्नचित्त अर्थात् सदा नि:स्वार्थ, निर्दोष वृत्ति, द्दष्टि वाले l सन्तुष्टता की निशानी हैं प्रसन्नता, और उसका प्रत्यक्ष फल हैं प्रंशसा।

❋  सन्तुष्टता सदा बापदादा के दिलतख्तनशीन, श्रेष्ठ स्मृति के तिलकधारी और विश्व सेवा के जिम्मेवारी का ताजधारी बनाती हैं।

❋  संतुष्ट आत्मा सदैव प्रसन्न रहती है और उसके हर कर्म में शिवबाबा की प्रत्यक्षता होती है क्योंकि वह सिर्फ सर्वशक्तिमान बाप की स्मृति में रहकर अपने कर्म करता।

❋  संतुष्ट आत्मा प्रतिदिन भगवान की श्रीमत प्रमाण चलकर ज्ञान, योग, सेवा व धारणा में संपूर्ण रहेगी क्योंकि अब उसके जीवन में और कोई विकारी काम या विनाशी वस्तुएँ नही रहती और न हीं उसे अल्पकाल की सुख देने वाली प्रालब्ध में मन लगता।

❋  संतुष्ट आत्मा स्वयं भी संतुष्ट होगी व सम्बन्ध संपर्क में आने वाली हर आत्मा को वैसा हो बनायेगी क्योंकि जैसा हम करते है तो हमें देख और भी करते है, तो वह आत्मा इस प्रकार भी सेवा का कार्य करती रहेगी क्योंकि सर्व आत्माओ की मन की चंचलता को शांति प्रदान कर एक बाप में स्थिरता प्रदान कराती है।

❋  ये आत्मा की कर्मेन्द्रियाँ भी चंचलता को समाप्त कर देगी, उसके नयन शीतल जैसे बिलकुल रूहानियत भरे हुए की जिसको भी देखे निहाल कर दे। ऐसे उसकी कर्मेन्द्रियाँ होगी।

❋  संतुष्ट आत्मा बाहरी वायुमंडल व पतित आत्माओ के प्रभाव से परे होगी क्योंकि वो तो सर्वशक्तिमान बाप की छत्रछाया में सदा सुरक्षित रहती है, वह अपना प्रभाव सर्व पर डाल देगी।

❋  संतुष्ट आत्मा बाप की प्रिय बन जाती है क्योंकि बाप को वो बच्चे अतिप्रिय है, जो उनकी श्रीमत पर चले व सिवाय बाप के कहीं और बुद्धि नही जाये।

❋  संतुष्ट आत्मा अपने लौकिक व अलौकिक जीवन में एक बैलेंस बनाकर चलेगी वह अपनी अवस्था को स्थिर रखकर सबको खुश करते हुए सदा आगे की ओर प्रगतिशील रहेगी।

❋  संतुष्ट आत्मा कभी भी बाप और अपने लौकिक और अलौकिक परिवार की ग्लानि के निमित्त नही बनेगी।

❋  सबको  एक साथ, मोतियों की तरह एक धागे में पिरोकर रखेगी। हमेशा व्यर्थ की चिंतन और व्यर्थ बाते से दुर रहेगी।

❋  शांत होगा और स्वाभाव सरल होगा।

❋  उनका ध्यान दूसरे की कमियों में नही स्वयं में होगा। हर स्थिति को सकारात्मक होकर देख सकेंगे।

❋  याद में होगा की सब ड्रामा है और हम सब आत्माएं इसके एक्टर्स।

❋  याद रहेगा कि हम सब आत्माएं भाई-भाई एक बाप की संतान हैं तो एक दूसरे का साथ दे आगे बढ़ाना है, पीछे नहीं खींचना।

❋  एक बाप की याद में ही खोये रहेंगे।सर्विस करने में मज़ा आएगा, थकेंगे नही, बहाने नही बनाएंगे।

❋  जो संतुष्ट आत्मा होगी उससे शांति स्वाभाविक रुप से झलकेगी।

❋  उसे 100 % निश्चय होगा *मैं सिर्फ भगवान का हूँ* उन्हीं से सर्व प्राप्तियाॅ करनी है इस भाव में जो हमेशा के लिए दिल की गहराई से टिक जाता है वही संतुष्ट है।

❋  उसे ड्रामा पर पूरा निश्चय होगा, किस भी बात में कब क्यों क्या में नही सकेगा।

❋  जो सदा स्वयं से और सर्व से सन्तुष्ट रहते हैं वही अनेक आत्माओं के ईष्ट व अष्ट देवता बन सकते हैं। सबसे बड़े से बड़ा गुण कहो, दान कहो या विशेषता वा श्रेष्ठता कहो-वह सन्तुष्टता ही है। 

❋  सन्तुष्ट आत्मा ही प्रभूप्रिय, लोकप्रिय और स्वयं प्रिय होती है।ऐसी सन्तुष्ट आत्मा ही वरदानी रूप में प्रसिद्ध होगी। 

••••••••••••••••••••••••••••••••••••••

                  【 *ओम शांति*】
